ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՍԵՊՏԵՄԲԵՐԻ 19-Ի N 1795-Ն ԵՎ 2006 ԹՎԱԿԱՆԻ ԱՊՐԻԼԻ 27-Ի N 618-Ն ՈՐՈՇՈՒՄՆԵՐԻ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ 

1. Ընթացիկ իրավիճակը և իրավական ակտի ընդունման անհրաժեշտությունը.

Նախագծի ընդունումը պայմանավորված է Հայաստանի Հանրապետության Սյունիքի մարզպետարանի աշխատակազմի որոշ նմանատիպ գործառույթներ իրականացնող ստորաբաժանումների գործունեությունը առավել  արդյունավետ կազմակերպելու, մարզպետարանի առջև դրված խնդիրների և գործառույթների իրականացմանը քաղաքացիական հասարակության մասնակցությունը ապահովելու և պետական ապարատի օպտիմալացման անհրաժեշտությամբ:
 Նախագծով մասնավորապես նախատեսվում է՝

1)  Հաշվի առնելով մարզի առանձնահատկությունը, ինչպես նաև այն հանգամանքը,որ զբոսաշրջության զարգացումը նպաստում է կայուն տնտեսական առաջընթացին և համաչափ տարածքային տնտեսական զարգացմանը՝ մարզպետարանի կառուցվածքում ստեղծել միջազգային համագործակցության և զարգացման ծրագրերի վարչություն՝ նրա կազմում ընդգրկելով մարզպետարանի զարգացման ծրագրերի և վերլուծության բաժինը և ստեղծելով միջազգային համագործակցության և զբոսաշրջության զարգացման բաժին:

2) աշխատակազմի ընտանիքի, կանանց և երեխաների իրավունքների պաշտպանության բաժինը միացնել առողջապահության և սոցիալական աջակցության վարչությանը:

3) աշխատակազմի ֆինանսական և սոցիալ տնտեսական զարգացման վարչության ֆինանսատնտեսագիտական և հաշվապահական հաշառման բաժինները միավորել՝ ստեղծելով հաշվապահական հաշվառման և ֆինանսների բաժին: Գնումների կազմակերպման գործընթացն ավելի արդյունավետ իրականացնելու նպատակով առաջարկվում է վարչությունում ստեղծել գնումների և պայմանագրերի կառավարման բաժին: Միևնույն ժամանակ առաջարկվում է ֆինանսական և սոցիալ տնտեսական զարգացման վարչությունը վերնավանել ֆինանսների և գնումների գործընթացների վարչություն:

4) Աշխատակազմի հողաշինության և հողօգտագործման բաժին- մարզային հողային պետական տեսչությունը միացնել քաղաքաշինության վարչությանը՝ հաշվի առնելով այդ ստորաբաժանման նմանատիպ գործառույթները և վերջինիս քաղաքաշինության վարչության կազմում գործելու իրական հնարավորությունը:

5) Մարզպետարանի առջև դրված խնդիրների և գործառույթների իրականացմանը քաղաքացիական հասարակության մասնակցության ապահովման և աջակցության ցուցաբերման նպատակով, նախագծով առաջարկվում է  մարզպետին կից ստեղծվում է խորհրդակցական մարմին, որը կաջակցի մարզպետարանի առջև դրված խնդիրների ու գործառույթների առավել արդյունավետ իրականացմանը՝ ներկայացնելով առաջարկություններ և դիտողություններ մարզպետարանի կողմից տարվող ընդհանուր քաղաքականության առավել արդյունավետ իրականացման վերաբերյալ:


5) Լուծարել մարզպետարանի աշխատակազմի տեղեկատվության և հասարակայնության հետ կապերի բաժինը՝ ստեղծելով մարզպետի մամուլի քարտուղարի հաստիք:


6) Օպտիմալացման շրջանակներում նախատեսվում է կրճատել նաև 1 փոխմարզպետի հաստիք:

Առաջարկվող լուծումները.

Նախագծով առաջարկվում է մարզպետարանում իրականացնել կառուցվածքային փոփոխություններ, ինչի արդյունքում նախատեսվում է նաև մարզպետարանին հատկացված հաստիքների՝ մոտվորապես 15-20%-ով կրճատում:
2. Ակնկալվող արդյունքը.
 Նախագծի ընդունմամբ կապահովվի ՀՀ Սյունիքի մարզպետարանի աշխատակազմի կառուցվածքային ստորաբաժանումների առջև դրված նպատակների և խնդիրների գործառույթների  առավել արդյունավետ և որակյալ իրականացումը:
Մասնավորապես, մի քանի ստորաբաժանումների գործառույթները մեկ ստորաբաժանման միջոցով իրականցնելու միջոցով կբացառվեն գործառութային կրկնությունները՝ ապահովելով ռեսուրսների խնայողություն և պետական ապարատի օպտիմալացմանն ուղղված աշխատանքների արդյունավետ իրականացում:
